
1. Cyflwyniad  
• Mae Bwrdd Ymddiriedolwr Rubicon yn cymryd ei awdurdod a'i gyfrifoldebau o ddwy ffynhonnell:  

o y Ddeddf Elusennau 1993 Ymddiriedolwyr elusen 'yw'r rheini sy'n gyfrifol o dan ddogfen 
lywodraethu'r elusen am reoli gweinyddiaeth a rheolaeth yr elusen, ni waeth beth y'u gelwir'.  

o Mae Memorandwm ac Erthyglau Cymdeithasu (ei chyfansoddiad) Rubicon yn amlinellu pwy all 
ddod yn Ymddiriedolwr yr elusen, sut mae Ymddiriedolwyr yn cael eu penodi a'u pwerau, gellir 
dod o hyd i hyn yng nghofnod Tŷ'r Cwmnïau Rubicon ac mae copi cyfredol yn atodiad y ddogfen 
hon https://find-and-update.company-information.service.gov.uk/company/01195345/filing-history 

o Bwriad y ddogfen hon yw crynhoi a/neu egluro rôl a gweithrediad Ymddiriedolwyr yn Rubicon. 
Pe byddai unrhyw ansicrwydd neu wrthddywediad, bydd y Ddeddf Elusennau a Memorandwm ac 
Erthyglau Cymdeithasu Rubicon yn cael blaenoriaeth. 

 
• Mae cyfraith Elusennau yn gosod sawl ddyletswydd benodol ar bob Ymddiriedolwr elusennau, a 

adlewyrchir yn y cylch gorchwyl hwn. Yn y bôn mae'r rheini yn:  
o Dyletswydd i gydymffurfio gydag amcanion yr elusen, ei ddogfennau llywodraethu a phob 

deddfwriaeth a rheoliad perthnasol.  
o Dyletswydd gofal, i sicrhau bod yr elusen yn cael ei rhedeg yn dda, yn effeithlon a bod risgiau yn 

cael eu rheoli a'u hadnabod yn effeithiol 
o Dyletswydd i fod yn ddoeth o ran rheoli asedau'r elusen.  

 
• Cyfrifoldeb cyffredinol yr Ymddiriedolwyr, yn unigol ac fel Bwrdd, yw:  

o I ddarparu rheolaeth a stiwardiaeth Rubicon er lles defnyddwyr presennol ac yn y dyfodol.  
o Gosod y weledigaeth, cenhadaeth, gwerthodd a chyfeiriad strategol yr elusen. 
o Monitro a chyfathrebu perfformiad yn erbyn y strategaeth, ei effaith ar randdeiliaid a'i 

ymddygiad corfforaethol.  
o Gweithredu fel gwarcheidwaid asedau'r elusen, diriaethol ac anniriaethol, gan gymryd pob gofal 

dyledus dros eu diogelwch, defnydd a dyraniad priodol. 
 

• Sicrhau bod yr elusen yn cydymffurfio â holl ofynion rheoleiddiol, cyfreithiol a chyfansoddiadol. 
 

• Sicrhau bod llywodraethu'r elusen yn cwrdd â, neu'n rhagori ar, safonau gofynnol. Mae hyn yn 
cynnwys sicrhau bod yr wybodaeth ariannol a gwybodaeth arall yn cael ei chyflwyno i'r Comisiwn 
Elusennau yn eu datganiad blynyddol neu ddiweddariad blynyddol a diweddaru eu manylion ar y 
gofrestr; a sicrhau bod yr wybodaeth sy'n cael ei chadw gan Dŷ Cwmnïau yn gywir a chyfredol. 

 
2. Gweithrediadau Ymddiriedolwyr 

• Mae'r Bwrdd ac Ymddiriedolwyr unigol yn cymryd cydgyfrifoldeb am ei benderfyniadau. 
• Y cadeirydd sy'n darparu arweiniad i'r Bwrdd gyda phrif gyfrifoldeb am sicrhau bod ganddo 

ddiwylliant cynhyrchiol, prosesau, strwythurau priodol a blaenoriaethau y cytunwyd arnynt ac sydd 
ag Ymddiriedolwyr ac uwch staff sy'n gallu llywodraethu'n dda ac ychwanegu gwerth at yr elusen.  

• Yn achos y mwyafrif o aelodau staff uchaf (e.e. Prif Weithredwr) bydd y Bwrdd yn sicrhau bod 
trefniadau priodol ar waith ar gyfer eu penodi, eu goruchwylio, eu cefnogi, eu gwerthuso, eu talu 
ac, os bydd angen, eu diswyddo. 

• Cofnodir swyddogaethau a phenderfyniadau'r Bwrdd yn ffurfiol.  
• Bydd y Bwrdd yn cytuno ar y gwerthoedd, yn gyson â phwrpas yr elusen, y mae am eu hyrwyddo ac 

yn sicrhau bod y gwerthoedd hyn yn sylfaen i holl benderfyniadau a gweithgareddau'r elusen 
• Mae'r Bwrdd yn darparu goruchwyliaeth a rheolaeth i'r elusen ac yn cefnogi a herio'n adeiladol y 

sefydliad, ei staff ac, yn benodol, y Prif Weithredwr. 
• Mae'r Bwrdd, yn enwedig drwy ei berthynas â'r Prif Weithredwr, yn creu'r amgylchiadau lle mae 

staff yr elusen yn hyderus ac yn gallu darparu'r wybodaeth, cyngor ac adborth angenrheidiol i'r 
Bwrdd. 

• Mae'r Ymddiriedolwyr yn gwneud penderfyniadau am Rubicon gyda'i gilydd, gan weithio fel tîm. 
Nid oes angen i benderfyniadau fod yn unfrydol cyn belled ag y bydd y mwyafrif o'r Ymddiriedolwyr 
yn cytuno. Fel arfer fe'u gwneir mewn cyfarfodydd yr elusen. 
 

3. Penodiad, Nifer a Chworwm Ymddiriedolwyr 
• Fel arfer, mae cworwm Ymddiriedolwyr yn 3. Mae hyn yn golygu, er mwyn gwneud unrhyw 

benderfyniadau pwysig, dylai fod o leiaf 3 Ymddiriedolwr yn cymryd rhan, a bod pob 
Ymddiriedolwr wedi cael cyfle rhesymol i fod yn bresennol ac i bleidleisio ar unrhyw gynigion 
neu benderfyniadau. 

• Felly dylid bod gan yr elusen o leiaf 3 Ymddiriedolwr wedi'u penodi'n ffurfiol. Pe bai llai o 
Ymddiriedolwyr wedi'u penodi, wedyn gall yr 1 neu 2 sy'n weddill ffurfio cworwm a bydd rhaid 
iddynt wneud pob ymdrech i benodi Ymddiriedolwyr fel blaenoriaeth. 

• Mae'r Bwrdd yn sicrhau bod proses rhesymol a theg ar waith i adnabod a phenodi 
Ymddiriedolwyr priodol 

• Gall Rubicon gael hyd at 10 Ymddiriedolwr, ac efallai byddent yn dewis penodi'r mwyafrif yn 
enwedig pan fydd tymor Ymddiriedolwyr eraill yn nesáu at eu diwedd 

• Am benderfyniadau sy'n sy'n gofyn am bleidlais, bydd gan bob Ymddiriedolwr un bleidlais, gyda'r 
Cadeirydd (neu'r dirprwy gadeirydd yn ei absenoldeb) yn dal pleidlais fwrw ychwanegol os yw'r 
bleidlais yn gyfartal. 

• Y targed yw 8 Ymddiriedolwr, gyda'r unig rôl a ddynodwyd i fod yn ofynnol yw rôl y Cadeirydd. 
Ond, nod Rubicon yw cael Ymddiriedolwyr wedi'u dynodi i gyflawni pob un o'r rolau dilynol: 
o Cadeirydd 
o Dirprwy Gadeirydd 
o Arweinydd Cyllid/Trysorydd 
o Arweinydd AD/Pobl 
o Cynghorydd arbenigol sector y celfyddydau 
o Ymddiriedolwr Cyffredinol x 3-5 

• Bydd yr Ymddiriedolwyr sy'n cael eu dynodi i unrhyw un o'r rolau hyn yn cael eu cynnig gan un 
o'r Ymddiriedolwyr eraill ac wedyn bydd gweddill yr Ymddiriedolwyr yn pleidleisio i gadarnhau 
eu penodiad; bydd angen mwyafrif syml. 

• Mae Bwrdd Ymddiriedolwyr Rubicon yn anelu at fod yn amrywiol ac adlewyrchu'r cymunedau y 
mae'n eu gwasanaethu ac mae Rubicon yn mynd ati'n fwriadol i recriwtio Ymddiriedolwyr sydd 
ag arbenigedd, diddordeb a phrofiadau a fydd yn golygu eu bod nhw'n ymgeiswyr addas ar gyfer 
rolau penodol ac yn ychwanegu gwerth at yr elusen. 

• Mae'r Bwrdd yn cydnabod, yn parchu ac yn croesawu safbwyntiau amrywiol, gwahanol ac, ar 
adegau, rai sy’n groes i’w gilydd gan Ymddiriedolwyr. 

• Er nad yw'n rheol gaeth, bydd yr elusen yn osgoi cael mwy na dau berson gyda'r un cyfraniadau, 
i'w gwneud neu brofiadau i'w manteisio arnynt, neu rhai sy'n debyg iawn, megis pobl sy'n 

gweithio, neu sydd wedi gweithio am gyfnod estynedig yn yr un sefydliad yn eu bywydau 
proffesiynol. 
 

4. Cyfnod Swydd Ymddiriedolwyr 
• Nid oes rheol absoliwt am y tymor y mae'n ofynnol i Ymddiriedolwyr ei gyflawni, ond y canllaw y 

mae Rubicon yn ei ddefnyddio yw: term cyntaf o 5 mlynedd, wedi hynny bydd gofyn i'r 
Ymddiriedolwr ymddiswyddo (neu ystyrir ei fod wedi ymddiswyddo) ac wedyn gallant wneud 
cais i gael ei ailbenodi. 

• Ar gyfer ailbenodiadau, ni fydd rhaid iddynt fynd trwy'r broses recriwtio, ond cael ei 
gymeradwyo neu fel arall gan yr Ymddiriedolwyr eraill; ac os felly, ni fyddai angen dileu dros dro 
enw'r Ymddiriedolwr o gofnodion y Comisiwn Elusennau neu Tŷ Cwmnïau. 

• Os ydynt yn cael ei ailbenodi, gall yr Ymddiriedolwr wasanaethu am bum mlynedd bellach, a 
phryd hynny bydd ei dymor fel Ymddiriedolwr yn dod i ben yn awtomatig a chaiff ei enw ei 
ddileu fel Ymddiriedolwr o'r cofnodion perthnasol. Gallant wneud cais arall i fod yn 
Ymddiriedolwr ar ôl blwyddyn, ac os felly byddant yn wynebu'r broses lawn ac yn cael ei drin fel 
Ymddiriedolwr newydd. 

 
5. Ymddiswyddo, Darfyddiad a Diswyddo Ymddiriedolwyr 

• Gall Ymddiriedolwr ymddiswyddo ar unrhyw adeg, fel arfer gan geisio rhoi digon o rybudd i allu 
penodi Ymddiriedolwr newydd os bydd yn debygol y bydd ei angen. 

• Os bydd Ymddiriedolwr yn marw bydd ei rôl fel Ymddiriedolwr y dod i ben ar unwaith 
• Gall Ymddiriedolwr gael ei ddiswyddo am unrhyw reswm drwy benderfyniad y cyfarwyddwyr, 

gyda'r cyfarwyddwyr yn rhoi o leiaf 21 diwrnod o rybudd i'r Ymddiriedolwr hwnnw am y 
cyfarfod lle y cynigir y penderfyniad ynghyd â'r rhesymau dros y diswyddo arfaethedig a 
galluogi'r Ymddiriedolwr i gyflwyno sylwadau i'r cyfarfod. Nid oes hawl apelio. 

• Fel arfer, derbynnir bod Ymddiriedolwr sy'n absennol o gyfarfodydd am chwe mis yn olynol 
wedi ymddiswyddo. Bydd y Bwrdd yn gweithredu'r derbyniad hwn drwy benderfyniad mewn 
cyfarfod mewn modd tebyg i ddiswyddiad. 

• Wrth adael, bydd y cofnodion perthnasol yn cael eu diweddaru 
 

6. Ymrwymiad: Cyfraniad Disgwyliedig a Gofynnol gan Ymddiriedolwyr 
• Bod pob Ymddiriedolwr yn rhoi amser digonol i gyflawni eu cyfrifoldebau yn effeithiol, gan 

gynnwys paratoi ar gyfer a mynychu cyfarfodydd, ymgymryd â thasgau a phrosiectau, eistedd ar 
bwyllgorau Bwrdd a chyrff llywodraethu eraill pan fo angen.  

• Nid oes mwyafswm o ran yr amser a all Ymddiriedolwyr ei ymroi. 
• Y lleiafswm o ran ymroddiad amser sy'n ofynnol yw: 

o Mynychu 3 chyfarfod Ymddiriedolwyr y flwyddyn 
o Mynychu adeilad Rubicon am 4 awr y flwyddyn 
o Ymgymryd â phrosiectau, tasgau neu waith arall am 8 awr y flwyddyn 
o Cyfrannu'n weithredol i adolygiadau strategaeth, a all cael eu cynnal fel gweithdy wyneb yn 

wyneb blynyddol 
• Yr ymroddiad amser a ddisgwylir yw: 

o Mynychu 80% o gyfarfodydd gydag Ymddiriedolwyr eraill 
o Treulio digon o amser yn adeilad a digwyddiadau Rubicon i gyfarfod pob gweithiwr ac 

Ymddiriedolwr presennol Rubicon, gwylio gweithgareddau Rubicon, bod yn ymwybodol o 
faterion gyda heriau, cyfleusterau a gweithrediadau Rubicon 

o I ymateb i e-byst, negeseuon a gorchmynion eraill ar sail barhaus drwy'r flwyddyn 
o I allu ymyrryd yn rheolaidd yn ystod argyfwng neu pan fydd angen cymorth ychwanegol 

• Pan fydd aelodau unigol o'r Bwrdd hefyd yn ymwneud â gweithgareddau gweithredol, er 
enghraifft fel gwirfoddolwyr, byddant yn glir ynghylch ym mha rinwedd maent yn gweithredu ar 
unrhyw adeg benodol ac yn deall beth mae ganddynt, a beth nad oes ganddynt, awdurdod i'w 
wneud, ac i bwy maent yn adrodd. 

 

 

Erthyglau Cymdeithasu Rubicon 
 
https://find-and-update.company-information.service.gov.uk/company/01195345/filing-history 

